
					இப்பக்கம் மெய்ப்பு பார்க்கப்படவில்லை
கண்ணகியின் கற்பு 11
பொருள். 113) என்றும், மனைவியின் கற்பினுக்கத்து ’ச் செவிலி கூற்று நிகழும் (தொல். பொருள் 1 15) என்றும் கூறுகின்ருர். பொருளியலின் இறுதிச் சூத்திரத்தில் அகப்பொருளில் பயிலும் சில சொற்களைக் குறிப்பிடுகின்றர். அவற்றுள் ஒன்று கற்பு, அதற்கு இளம்பூரணர் மகளிர்க்கு மாந்தர் மாட்டு நிகழும் மன நிகழ்ச்சி என்றும் நச்சிர்ைக்கினியர் தன் கணவனைத் தெய்வமென்று உணர்வதோர் மேற்கோள் என்றும் தலைவியிடம் தொடர்பு படுத்திப் பொருள் கூறுகின்றனர்.
இதிலிருந்து தெரிவது யாதெனில், கற்பை ஆண்மகறுடன் தொடர்பு படுத்தும்போது அது கொடுப்பக் கொள் வது என்றும், பெண்மகளுடன் தொடர்பு படுத்தும்போது கொண்டானே வழிபடுவது என்றும் தொல்காப்பியர் கூறுகின் ருர் என்பதாகும். அவர் கற்புக்குக் கூறும் இலக்கணத்தின் திரண்ட பொருள் ஆண்டான் அடிமை உறவு' என்பதே.
தொல்காப்பியர் அதேைலயே ஆ னி ன் கற்பை இரண்டு சூத்திரங்களிலும் பெண்ணின் கற்பைப் பல சூத்திரங்களிலும் கூறுகின் ருர். ஆண்டான் தன் இஷ்டம்போல் நடக்கலாம், அவனுடைய செயல்களுக்கு வரையறை இல்லை; அடிமையின் செயல்களுக்கே உண்டு. அடிமைக்கு ' வழிபடு கிழமை ஒன்றே உளது ஆகலின்.
தலைவன் தலைவியிருவருக்கு மிடையில் நிகழ்வதாகக் கூறும் ஆண்டான் அடிமை உறவுக்குக் கற்பு எ ன் னு ம் பெயர் வந்த காரணம் யாது ? இது பண்டை நூல்கள் எதிலும் தெளிவாகக் கூறப்படவில்லை. நச்சினர்க்கினியரே கற்பியலின் முதற் சூத்திரத்தின் உரையிலும் ஐந்தாம் சூத்தி ரத்தின் உரையிலும் கூறுகின்றர். அது வருமாறு :
1. திருமணம் செய்வதற்கு முன்னர்ப் பெண்ணின் பெற்ருேர் கொண்டானிற் சிறந்த தெய்வம் இன்றெனவும், அவனை இன்னவாறே வழிபடுக எனவும் அவளுக்குக் கற்பிப்பர்.

		 இப்பக்கம் கடைசியாக 9 ஆகத்து 2018, 15:13 மணிக்குத் தொகுக்கப்பட்டது.

